
ᑐᓴᒐᒃᓴᖅ  

ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᐱᔨᑦᑎᕋᕐᓂᕆᔭᐅᕙᒃᑐᑦ ᑐᓴᐅᒪᑎᑦᑎᓂᕆᔭᐅᕙᒃᑐᓪᓗ , ᕿᑭᖅᑕᓂ ᐋᓐᓂᐊᕕᖕᒥ 

 

ᐃᖃᓗᐃᑦ, ᓄᓇᕗᑦ (ᒪᐃ 11, 2015) –  ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᓄᓇᒻᒥ (OLC-

ᖑᓂᕋᖅᑕᐅᒋᓪᓗᓂ) ᓴᖅᑭᑎᑦᑎᓯᒪᓕᖅᑐᑦ  ᐱᔭᕇᖅᓯᒪᔪᖅ ᐅᓂᒃᑳᖅᖃᐅᔨᓴᖅᓯᓂᕐᒧᑦ   

ᒪᓂᒪᕙᒃᑐᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑐᓴᐅᒪᑎᑦᑎᓂᕆᔭᐅᕙᒃᑐᓂᒡᓗ ᐃᓄᒃᑎᑐᑦ 

ᐅᐃᕖᑎᑐᓪᓗ,  ᐊᑯᓐᓂᖏᓐᓂ, ᒫᑦᓯ 1, 2012 ᐊᒻᒪᓗ ᒫᑦᓯ 31, 2013, ᖃᓄᕐᓗ 

ᒪᓕᒃᑐᖃᖅᑎᒋᓂᖓᓂᒃ ᐆᒥᖓ, ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ, R.S.N.W.T.1988 , 

ᕿᑭᖅᑕᓂ  ᐋᓐᓂᐊᕕᖕᒥ. 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐱᖃᑦᑕᖅᓯᒪᕗᑦ ᐃᓱᒫᓘᑎᒋᔭᐅᒐᓇᒃᑐᓂᒃ ᐱᔾᔪᑎᖃᖅᖢᑎᒃ  

ᐱᔨᑦᑎᕋᑦᑎᐊᖅᑕᐅᖏᑦᑐᓂᒃ ᑐᓴᐅᒪᖃᑦᑕᐅᑎᓂᕐᓗᒃᑕᐅᔪᓂᒡᓗ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ, ᐊᑎᖅᑖᖅᑎᑕᐅᓚᐅᖅᓯᒪᓪᓗᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 2013-ᖑᑎᓪᓗᒍ. “ᒪᓕᒃᑐᖃᖏᓐᓂᖓ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᐅᔪᓂᒃ ᒪᓕᒃᑐᖃᖃᑦᑕᖏᓐᓂᕆᔭᖓ ᓴᖅᑭᖃᑦᑕᐃᓐᓇᖅᑎᓪᓗᒍ ᑖᒃᑯᓇᓂᑦᑕᐃᓐᓇᖅ 

ᐃᓱᒫᓗᑎᒋᔭᐅᔪᓂᒃ, ᑲᔪᓯᑎᑦᑎᔪᒪᓕᓚᐅᖅᑐᒍᑦ ᖃᐅᔨᓴᕐᓂᕆᔭᐅᔪᒥᒃ”, ᑕᐃᒪᓐᓇ ᑲᒥᓯᓇ, ᓵᓐᑐᕋ 

ᐃᓅᑎᖅ ᐅᖃᖅᖢᓂ. 

 

ᑖᓐᓇ ᑲᒥᓯᓇ 14-ᓂᒃ ᖃᓄᐃᓕᐅᖁᔭᒥᓂᒃ ᓴᖅᑭᑎᑦᑎᓚᐅᖅᐳᖅ ᑕᒪᒃᑯᐊᓗ ᐱᔾᔪᑎᖃᖅᖢᑎᒃ 

ᐊᑐᐊᒐᓄᑦ, ᑲᔪᓯᔾᔪᑕᐅᕙᒃᑐᓄᑦ ᐊᑐᖅᑕᐅᕙᒃᑐᓄᓪᓗ ᐊᒃᑐᐊᓂᖃᓪᓚᕆᒃᑐᓄᑦ ᐱᒻᒪᕆᐊᓘᓂᖓᓂᒃ 

ᒪᓕᒃᑐᖃᕐᓂᐊᕐᓗᓂ ᐆᒥᖓ,  ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓᑦ ᐊᖏᔪᒻᒪᕆᖕᒥᒡᓗ 

ᐊᒃᑐᖅᓯᓂᕆᔭᖓᓂᒃ ᐊᑐᕈᓐᓇᕐᓂᕆᔭᐅᕙᒃᑐᒧᑦ, ᖁᐊᖅᓵᕐᓇᖅᑕᐃᓕᒪᓂᕐᒧᑦ, ᐱᐅᓂᖏᓐᓄᑦ 

ᓇᓕᒧᒃᓱᕐᓂᖏᓐᓄᓪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᑦ ᑕᒪᐃᓐᓄ 

ᓄᓇᓕᓕᒫᓄᑦ ᓄᓇᕘᒥ.  

ᐱᑎᑦᑎᕙᒡᓗᑎᒃ ᑐᓴᐅᒪᖃᑦᑕᐅᑎᑦᑎᓂᕐᒥᒃ ᐱᔨᑦᑎᕋᕐᓂᕐᒥᒡᓗ ᐃᓄᒃᑎᑐᑦ ᐅᐃᕖᑎᑐᓪᓗ 

ᐱᔾᔪᑎᖃᖅᐸᒃᐳᖅ ᒪᓕᒐᓕᕆᓂᕐᒥᒃ: ᐃᓕᖅᑯᓯᑦᑎᐊᕙᒋᔭᐅᕙᒃᑐᑦ ᐃᒪᐃᑎᑦᑎᔭᕆᐊᖃᖅᐳᑦ, 

ᑕᒪᕐᒥᑦᑎᐊᖅ ᐃᓄᐃᑦ ᑲᒪᒋᔭᐅᕙᒡᓗᑎᒃ ᐊᔾᔨᒌᑦᑎᐊᒥᒃ ᐃᓕᖅᑯᓯᖃᑦᑎᐊᕐᕕᐅᓗᑎᒃ, 

ᐃᓅᓯᑦᑎᐊᕙᖃᕐᕕᐅᓗᑎᒃ ᓇᓕᒧᒌᒃᑎᑕᐅᓗᑎᒡᓗ. “ᐋᓐᓂᐊᕕᓕᐊᖅᑐᑦ ᑐᙵᓇᙱᑦᑐᒧᑦ 

ᐱᔨᑦᑎᖅᑕᐅᓪᓗᐊᖏᒻᒪᑕ, ᐊᑯᓂᐅᓂᖅᓴᖅ ᐅᑕᖅᑭᑎᑕᐅᕙᖕᓂᕐᒥᒃ, ᐱᐅᑦᑎᐊᙱᑦᑐᒃᑯᑦ 

ᐱᔨᑦᑎᕋᕐᕕᐅᕙᙱᓪᓗᑎᒃ ᐊᑯᓂᐅᓂᖅᓴᕐᓘᓐᓃᑦ ᐋᓐᓂᐊᑎᑕᐅᔭᕆᐊᖃᙱᓚᑦ, 

ᐱᔨᑦᑎᕋᕐᕕᐅᔭᕆᐊᖃᕐᓂᖏᓐᓄᑦ ᐃᓄᒃᑎᑐᑦ ᐅᐃᕖᑎᑐᓪᓘᓐᓃᑦ”, ᑕᐃᒪᓐᓇ ᑲᒥᓯᓇ 

ᐃᓚᓯᒋᐊᖅᖢᓂ. 

 

“ᐃᓄᒃᑎᑐᑦ ᐅᐃᕖᑎᑐᓪᓗ ᐅᖃᐅᓯᓖᑦ ᐊᐱᕆᔪᓐᓇᕆᐊᖃᖅᐳᑦ ᐱᑎᑕᐅᔪᓐᓇᕐᓗᑎᒡᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᓂᕐᒥᒃ ᐅᖃᐅᓯᖅᑎᒍᑦ ᐃᓕᓴᕆᔭᐅᓯᒪᔪᑎᒍᑦ 

ᓂᕈᐊᕆᓯᒪᔭᖏᑎᒍᑦ, ᑐᑭᓯᓇᑦᑎᐊᖅᑐᒃᑯᑦ ᐅᖃᐅᓯᖃᖁᔭᐅᓂᕐᒥᓄᑦ ᐋᓐᓂᐊᕐᓂᕆᔭᒥᓂᒃ, 

ᑐᑭᓯᐅᒪᓗᑎᒃ ᐱᓕᕆᔨᒻᒪᕇᑦ ᐊᐱᖅᑯᑎᒋᔭᖏᓐᓂᒃ ᖃᓄᐃᓐᓂᕋᐃᓂᖏᓐᓂᒡᓗ, ᒪᓕᒍᓐᓇᕐᓗᑎᒃ 

ᐊᑐᖁᔭᐅᓯᒪᔪᓂᒃ ᐃᓗᐊᖅᓴᐃᔾᔪᑎᓂᒃ ᑕᒻᒪᖅᑕᖏᓪᓗᑎᒡᓗ ᒪᓕᒐᔭᕐᓂᕐᒥᒃ ᐊᑐᖁᔭᐅᔪᓂᒃ 

ᑲᒪᒋᔭᐅᓂᕐᓂᒃ. ᐃᓄᒃᑐᑦ ᐅᐃᕖᑎᑐᓪᓗ ᐱᔨᑦᑎᖅᑕᐅᑦᑎᐊᕆᐊᖃᖅᑐᑦ 

ᑲᒪᒋᔭᐅᑦᑎᐊᕆᐊᖃᖅᑎᒋᔪᓪᓗ ᓲᕐᓗ ᐅᖃᓪᓚᒍᓐᓇᑦᑎᐊᖅᑐᓄᑦ ᖃᓪᓗᓈᑎᑐᑦ.ˮ 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

ᑳᓖᓐ ᐋᕆᐊᒃ 

ᓇᐅᑦᑎᖅᓱᖅᑎ ᖃᐅᔨᓴᖅᑎ - ᐃᓄᒃᑐᑦ 

ᑎᑎᕋᕐᕕᒋᔭᖓᓂ ᐅᖃᐅᓯᕐᓄᑦ ᑲᒥᓯᓇᒋᔭᐅᔫᑉ ᓄᓇᕘᒥᐅᓄᑦ 

(867) 975-5087 

kaariak@langcom.nu.ca 

